
				এই পাতাটির মুদ্রণ সংশোধন করা প্রয়োজন। 
(ζίy 2
করিয়াও মনোহরার তাপক্ষয় হইল না। যাহাঁদের মনে অনুরাগ নিশ্চলভাবে লীন রহিয়াছে, তাহদের কঠোর ব্রতদ্বারা ও মুক্তি লাভ হয় না । ১৬১ ৷
স্ফটিকময় পর্যাঙ্কে লীন ও হরিচন্দন-বিলেপনে পাণ্ডুবর্ণ তম্বঙ্গী মনোহর জ্যোৎস্নমধ্যগতা চন্দ্রলেখার ন্যায় শোভিত হইলেন । ১৬২ ৷
অতঃপর একদিন রাজা স্বপ্নদর্শনে শঙ্কিত হইয়া পুরোহিত কপিলকে একাস্তে আহবান পূর্বক তাহাকে জিজ্ঞাসা করিলেন । ১৬৩।
অদ্য স্বপ্নে আমি দেখিয়াছি যে, শক্রগণ আমার রাজধানী নিরুদ্ধ করিয়াছে এবং আমার উদর পাটিত করিয়া অন্ত্র আকর্ষণ পূর্বক তাহাদ্বারা নগর বেষ্টিত করিয়াছে। ১৬৪।
হে মহামতে ! এই স্বপ্নের পরিণাম-ফল কিরূপ হইবে, তাহা বলুন এবং পরিণামে শুভপ্রদ প্রতীকারের চিন্তা করুন । ১৬৫ ৷
পুরোহিত রাজ কর্তৃক এইরূপ জিজ্ঞাসিত হইয়া ক্ষণকাল মনে মনে ভাবিলেন যে, আমি বহু দিন যাহা ভাবিতেছি, অদ্য ভাগ্যবশতঃ সেই উপায়টি পাইয়াছি। এই উপায়ে রাজপুত্রের বিনাশ করিয়া পুষ্করের আশ্রয় উচ্ছেদ করিব । ১৬৬১৬৭।
কিন্নরা মনোহর রাজপুত্রের জীবনাপেক্ষীও প্রিয় । তাহার বিরহে নিশ্চয়ই রাজপুত্র দুঃখিত হইয়া জীবন ধারণ করিবেন না । ১৬৮ ।
অহিতৈষী পুরোহিত এইরূপ চিন্তা করিয়া মিথ্যা খেদ ও বিষাদ ভাব প্রকাশপূর্বক রাজাকে বলিল। ১৬৯ ৷
রাজন! আপনার এই দুঃস্বপ্ন অতিশয় ভয়াবহ । ইহার ফল দুঃসহ। তাহা কিরূপে বলিব ? কিন্তু প্রভুভক্তিপরায়ণ ও অবহিতচিত্ত হিতৈষী রাজভৃত্যগণের পক্ষে শ্রুতিকটু বাক্য বলিতে নিষেধ নাই, এজন্য
বলিতেছি । ১৭০-১৭১ ৷
영 번

